
Self-toegedane Wonde 

J ) I T WIL VOORKOM asof die voorspel-
ling wa t ons in ons laaste ui tgawe ge-

maak het, n.l. dat die jaar 1963 *n uiters 
ongelukkige jaar vir Suid-Afrika gaan 
word, maar alte waar is. In die afgelope 
paar maande was daar een aanslag na die 
ander op ons gestal te as demokrat iese 
nasie gemik, en die kloof tussen Suid-
Afrika en ander Westerse-lande word al 
hoe groter. As enige bewys van ons totale 
isolasie nodig is, dan vind ons dit onlangs 
in die verklaring van die Minister van 
Buitelandsesake oor die betreurendswaar-
dige mislukking van ons buitelandse 
beleid. 

Ons grootste tragedie is dat die" aanslae* dcur 
ons self gedoen word. Daar was die publikasic en 
eerste lesing van die Bantoewysigingswetsont-
werp, waarvan meeste van die klousule nou oor-
gehou word vir volgende jaar — moontlik as ge-
volg van die storm van protes dcur verskillende 
groepe, wat getoon het hoe omstrede die voorstelle 
was. Die Transkeiwetsontwerp is aangeneem, 
waardeur die eerste „tuisland", waar Bantoes 
burgerregte en 'n beperkte vorm van „onafhank-
likheid" sal geniet in ruil vir 'n totale ontsegging 
van regte in die res van die land, van wal gestuur 
is. Daar was drastiese nuwe voorstelle vir Alex
andra en soortgelyke Bantoe-wyke met eiendoms-
reg, en 'n ongevoelige Regerings-bevel aan plaas-
iike owerhede om strawwe beperkings toe te pas 
op Bantoe sakcmanne in die stedelike gebied, selfs 
in hulle eie woonbuurtes. 'n Proklamasie onder 
die Groepsgebiedwet. 'n wet wat al baie jare soos 
'n swaard oor die hoofde van Johannesburg se 
Indiers gehang het. het nou op hulle neergeval, 
en *n stabiele. voorspoedige en wetsgehoorsame 
groep sal ontwortel en heel moontlik geruineer 
word. In die Parlement sien ons verontrustende 
neigings; en daar is onverantwoordelike wekroepe 
van hooggeplaasdes aan Suid-Afrikaners om saam 
te staan en te ,,veg vir Wit bestaan", en net sulke 
onverantwoordelike dreigemente van boikotte en 
teen-boikotte teen kritici van Suid-Afrika. 

(Vervolg Ommesy) 

SELF-TOEGEDANE WONDE (Vervolg) 
Daar was die passeering van die 1963 Algemene-

regswysigingswet son twerp wat die berugte ,,sabo-
tasie-wetsontwerp" van 1962 ver oortref, deur ver-
reikende magte aan die Minister van Justisie te 
gee en drastiese inbreuke te maak in die oorheer-
sing van die reg. Selfs nog meer sorgbasend dan 
die oorhastige wyse waarop die wetsontwerp, met 
die steun van die offisigle opposisie, deur die Huis 
gejaag ist was die gelatenheid waarmee meeste 
Bianke Suid-Afrikaners aanvaar het dat so *n 
wetsontwerp nodig is om wet en orde te hand-
haaf. Net 'n paar jaar terug sou landswye proteste 
die Regering se permanente oorname in vredestyd, 
van sulke arbitr&re magte, wat mens alleen kan 
regverdig gedurende oorlog of die ernstigste na-
sionale krisis, begroet het 

Is rn handjievol manne soos Robert Sobukwe of 
die grootprater Potlako Leballo werklik so ge-
vaarlik dat daar geen ander manier is om hulle te 
beheer dan deur die opskorting van die normale 
wetsverloop of die bchoor en beslissing in die 
howe? Hoekom bevind die Bantoe leiers hulle so 
geheel en al in opposisie teen die Regering? Het 
Apartheid, met die frustrasies en beperkings wat 
dit op nie-Blankes plaas, ons so na aan 'n ramp 
gebring dat ons 'n twyfelagtige sekuriteit moet 
koop ten koste van ons vryheid en ons tradisio-
nele demokratiese regte? 

Dit is ongetwyfeld dat apartheid aan die wortel 
van Suid-Afrika se moeilikhede is* Vir vyftien jaar 
het hierdie Regering nou al hierdie lugspieeiing, 
teen 'n enorme koste vir die land as geheel, en 
veral ten koste van die nie-Blankes, agtervolg, Een 
beperking na die ander is hulle opgelfi; die paar 
regte wat hulle nog geniet, word stelselmatig ver-
minder, en wet na wet ontlaai hulle met ont-
berings, beledigings en vemederings. Redelike en 
beheerste proteste word bars stilgemaak, en dit is 
nie verbasend nie dat die diepe onrus van 'n stem-
lose mensdom nou en dan tot uiting kom in ge-
valle van sabotasie en geweldpleging. Ons beleid 
het binne ons land vir ons haat en bitterheid ge
bring, en van oorsee smaad en dreigemente. Die 
ander Afrika-state is byna sonder uitsondering 
ons uitgesproke vyande, terwyl ons 'n las geword 
het vir die paar vriende wat ons nog in die weste 

het. 
Wit Suid-Afrikaners het groot geword in 'n tra-

dis:e van Wit superioriteit; baie van hulle 
vind dit moeilik om die Weste se verwerping van 
Wit dominasie en rasse diskriminasie te verstaan, 
en skyn gcen benul te he van die ernstige belem-
meringe waaronder die nie-Blankes as gevolg van 
ons kleurbeleid ly nie* belemmeringe wat vas gelft 

"You say you know the names of the Whites 
behind the Transkei disorders? We want you 
for 90 days' interrogation-" (Cape Times) 

is in wette wat alleen die Blankes het die mag om 
te verander, Sulke belemeringe affekteer al sinds 
1948 al ons nie-Blanke groepe in meerdere of min-
dere matet maar onder die bewind van die Na~ 
sionale Party Regering, met sy fanatiese determi-
nasie om apartheid, deur middel van wetgewing, 
af te dwing. teen einde „Suid-Afrika Wit te hou'\ 
het daar 'n onmeetlike uitbreiding van beperkings 
plaas gevind. Om *n „Wit Suid-Afrika" te skep is 
onmoontlik, want selfs as onder die huidige beleid 
die Bantoestans tot stabiele en onafhanklike tuis-
lande kan ontwikkel, sal MWit Suid-Afrika" nog 'n 
veelrassige land weest met 'n bevoorregte Blanke 
minderheid en fn groot aantal Swart trekarbelders. 

Duisende rand is alreeds bestee aan propaganda 
om apartheid te „verduidelik" en te regverdig aan 
die buite wfireld* maar watter verduideliking kan 
die onbillikheid van paswette regverdig; die ge-
voelloosheid van die Groepsgebiedwet, die stom-
heid en wreedheid van werksversekering, die 
tragedie van Rasseklassifikasie en die Ontugwet, 
die klug van aparte geriewe, die frustrasie van 
aparte opvoeding. of die koue onmenslikheid van 

die voorstelle in een Bantoe-wysigingswetsont-
werp na die ander? Die wfireld sal voortgaan om 
hierdie beleid op grond van sy uitwerking op 
mense te beoordeel, en so lank as ons Regering 
weier om gedwonge apartheid te verslap of te 
laat vaar, solank sal ons land „die muishond van 
die Westerlike wfcreld" bly. 

Meer en steeds meer mag sal nodig wees om die 
griewe van onderdrukte mense te versmoor, en 
ons kan jaar na jaar verdere drastiese wette ver-
wag om meer en meer despotiese magte aan die 
Regering te verleen, 

Gedwonge Apartheid, wat die beskerming van 
Blanke beskawing ten doel het, sal ons almal tot 
slawe maak. 

t Die Swart Serpt Julie, 1963 


